
զմերձաւորաւք։ 87 Զարհուրեցան դեւք եւ փախեան ի նմանէ, իջին հրեշ-
տակք եւ բանակեալ1 էին զնովաւ2։ 

88 Յոյնք3 երանի ետուն 4վասն նորա աշխարհին5 Հայոց, եւ բազում6 
բարբարոսք փութացան տեսանել7 զնա մարմնով։ 89 Սիրելի եղեւ նա8 սիրե-
լեաց9 Աստուծոյ, եւ զբազումս ի թշնամեաց 10ճշմարտութեանն էած11 ի հա-
ւանութիւն12 սուրբ սիրոյ13։ 90 Սկիզբն արար առաքինութեանն14 անդստին ի 
տղայ տիոց15 իւրոց, եւ 16նովին առաքինութեամբ կատարեցաւ 17ի վախճան 
կենաց իւրոց։ 91 Որպէս ոչ խառնեցաւ ի կարգ18 սուրբ ամուսնութեան աշ-
խարհիս, այսպէս19 չեմուտ20 ընդ մարմնաւոր պիտոյիւք21 ամենայն ապակա-
նացու իրաց22 աշխարհիս։ 92 Եւ եթէ պարտ է23 պարզաբար24 ասել, որպէս 
փոխանակեաց զպէտս մարմնոյ25 ընդ պիտանացու հոգեւոր իրաց26, այս-
պէս 27փոխադրեալ եղեւ յերկրէ28 ի29 յերկինս30։ 

                                                
1 Բ եւ բնակեցան 
2 ԲԸԺ շուրջ զնովաւ Դ եւ շուրջ բանակեցան զնովաւ 
3 Դ Յոյնքն 
4 Բ աշխարհին Հայոց վասն նորա 
5 Գ Հայոց աշխարհիս ԵԸԼԿՀՏ1Տ2 աշխարհիս Խ յաշխարհիս 
6 Բ չիք բազում 
7 Խ ի տեսանել 
8 Բ չիք նա 
9 A սիրելեացն 
10 Բ ճշմարտութեան ած ի հաւան սուրբ սիրով Ե ճշմարտութենէ (!) 
11 A ած փխ էած 
12 Հ չիք ի հաւանութիւն 
13 Տ2 սիրով 
14 ԳԴԵՀ առաքինութեան 
15 Ի տղայութեան տիոց 
16 Է չիք «եւ նովին՟կենաց իւրոց» 
17 Բ չիք ի վախճան կենաց իւրոց Դ ի վախճանի 
18 ԲԳԴԵԸԺԼԽԿՀՏ1Տ2 կարգ ԱԶԷԹԻVՏ3A ի կարգս 
19 Բ այնպէս 
20 Դ ոչ եմուտ 
21 Բ պիտոյիւքս 
22 Բ կենաց փխ իրաց Դ չիք իրաց 
23 ԲԴ պարտ իցէ 
24 ԱԲԳԴԶԷԹԻԿV պարզապէս Տ2 չիք պարզաբար 
25 Բ մարմնոյն 
26 ԲԴՏ2 հոգեւորացն փխ հոգեւոր իրաց 
27 Դ փոխադրեալ եղեւ յերկինս։ չիք յերկրէ 
28 Բ ի յերկրէ 
29 ԳԵԼԽԿՀ չիք ի 
30 Ժ յերկրէ յերկինս 


